नैनो यूरिया
नैनो यूरिया, कृषि के क्षेत्र में एक अभूतपूर्व(ग्राउंड-ब्रेकिंग) नई खोज है। यह नैनो तकनीक आधारित एक उल्‍लेखनीय कृषि इनपुट है जिसे हमारे पौधों को नाइट्रोजन प्रदान करने के लिए डिजाइन किया गया है।
 
नैनो यूरिया का उत्पादन हमारे अपने भारतीय वैज्ञानिकों द्वारा किसानों के लाभ के लिए किया जाता है; इसकी दक्षता के लिए विभिन्न स्थानों पर हमारे कृषि वैज्ञानिकों द्वारा इसका परीक्षण किया जाता है और इसके सुरक्षित होने का भी परीक्षण किया जाता है। इनके आधार पर, नैनो यूरिया को सरकार द्वारा उर्वरक के रूप में मान्यता दी गई है।
हमारे द्वारा अभी प्रयोग की जा रही यूरिया की तुलना में नैनो यूरिया में बहुत छोटे आकार के कण होते हैं, यह पौधे के ऊतकों में प्रवेश करता है और पारंपरिक यूरिया की तुलना में दक्षतापूर्वक  पोषकतत्व प्रदान करता है। यही कारण है कि नैनो यूरिया की छोटी-छोटी मात्राएं ही फसलों की पोषकतत्वों की आवश्यकता को पूरा करने के लिए पर्याप्त हैं। नैनो यूरिया लाने-ले जाने के लिए भी सुविधाजनक है क्योंकि यह 500 मिलीलीटर की बोतल में उपलब्ध है। नैनो यूरिया जब एक पर्ण (फोलियर) उर्वरक के रूप में अनुप्रयोग किया जाता है, तो वह फसल की उत्पादकता को 8% तक बढ़ा सकता है। उपज में यह वृद्धि न केवल किसानों को लाभान्वित करती है, बल्कि बेहतर मिट्टी, हवा और पानी की गुणवत्ता में भी योगदान देती है। 
नैनो यूरिया का उपयोग कैसे करें?

एक लीटर पानी में 2-4 मिलीलीटर नैनो यूरिया (4% एन) मिलाएं और इसे उनकी वृद्धि के सक्रिय चरणों के दौरान फसल की पत्तियों पर छिड़काव करें। बेहतर परिणामों के लिए, दो पर्ण छिड़कावों का अनुप्रयोग करें।
पहला छिड़काव सक्रिय कोंपले फूटने (टिलरिंग) या शाखा निकलने (ब्रांचिंग) चरण में किया जाना चाहिए, जो अंकुरण के लगभग 30-35 दिन बाद या रोपाई के 20-25 दिन बाद होता है। दूसरा छिड़काव पहले छिड़काव के लगभग 20-25 दिन बाद या फसल के फूल के चरण से पहले किया जाना चाहिए। पत्ते पर एक जैसा अनुप्रयोग सुनिश्चित करने हेतु, छिड़काव के लिए फ्लैट पंखे या कट नोजल का उपयोग करने की सलाह दी जाती है। पत्तियों पर ओस से बचते हुए इष्टतम छिड़काव का समय सुबह या शाम के दौरान होता है। नैनो यूरिया छिड़काव के 12 घंटे के भीतर बारिश हो जाती है तो छिड़काव को दोबारा करने की सलाह दी जाती है। नैनो यूरिया के ड्रोन द्वारा छिड़काव का भी प्रदर्शन किया जा रहा है।
 
नैनो यूरिया का उपयोग करने में कोई हिचकिचाहट नहीं होनी चाहिए क्योंकि यह पारंपरिक यूरिया की तुलना में अधिक प्रभावशाली है और फसल की पैदावार बढ़ाने, पर्यावरणीय प्रभावों को कम करने और अंतत: किसानों की आजीविका में सुधार करने की क्षमता प्रदान करता है।
